
Obxecto: Resposta do promotor ao informe da Direccion Xeral do Patrimonio Cultural (en diante,
DXPC) e documentacion adicional sobre o Estudo de Impacto Ambiental (EslA) e Proxecto
de interese autonémico (PIA)

Proxecto: Parque edlico Seselle
Localizacién: Oza-Cesuras (A Coruiia)
Promotor:  Galenergy, SLU

Remitente:  Xefatura Territorial da Corufia da Vicepresidencia Primeira e Conselleria de Economia,
Industria e Innovacion

S/clave: IN408A 2020/10
Datas rexistro: 17.01.2022 (Resposta) e 20.10.2022 (documentacién adicional)
Expedientes: 03.1.536.2020.001 (Servizo de Arqueoloxia) e IA3160/2020 (Servizo de Arquitectura)

0 17.01.2022 entrou no Rexistro electrénico da Xunta de Galicia un escrito do Servizo de Enerxias e Minas
da Xefatura Territorial da Corufia da Vicepresidencia primeira e Conselleria de Economia, Empresa e
Innovacion polo que se deu traslado da resposta do promotor ao informe emitido pola DXPC o
09.04.2021, asi como a nova documentacion achegada en relacion co EslA e o PS do proxecto
referenciado, co obxecto de continuar a tramitacidon administrativa deste expediente e que se emita un
novo informe.

Por outra banda, consta neste departamento un escrito presentado por Pilar Mdnica Fernandez-
Aceytuno Saénz de Santa Maria 0 26.08.2022 no que se comunicou que o EslA deste parque edlico obviou
a presenza de varios petrdglifos, polo que solicitou que se paralizase calquera actividade que poida
pofielos en risco, que se realice unha prospeccidon arqueoldxica intensiva que revele a dimension dos
achados realizados pola vecifianza, e que se advirta destes feitos ao 6rgano encargado de realizar a
Declaracién de Impacto Ambiental (DIA).

0 20.10.2022 entrou un escrito do Servizo de Enerxias e Minas da Xefatura Territorial da Corufia polo que
se deu traslado dunha nova documentacién complementaria en relacion co informe da DXPC ao EslA e PS
deste parque edlico, que vén motivada, fundamentalmente, pola aparicion dos devanditos petrdglifos na
poligonal do parque edlico.

ANTECEDENTES

0 09.04.2021 a DXPC emitira un informe no que se considerou que non se podian informar os documentos
EslA Parque Edlico Seselle (agosto 2020) e PS Parque Eodlico Seselle (visado de 02.04.2020), debéndose
completar a documentacion nos seguintes aspectos:

* Dentro da avaliaciéon do impacto sobre o patrimonio cultural, realizarase un rozado baixo control
arqueoldxico das dreas que non puideron ser prospectadas adecuadamente debido a vexetacion,
para descartar o confirmar a presenza de bens arqueoloxicos e establecer as medidas correctoras
apropiadas.

* Efectuarase un estudo da afeccién visual do parque sobre as necrdpoles de Seselle, Mazarelas,
Portomoeiro e Monte do Gato, sobre o Castro de Ares (GA15026002) e o Castro de Cabreira
(GA15026001). Este analise incluird infografias nas que se visualice a relacién das infraestruturas
cos elementos patrimoniais

* Analizaranse correctamente os impactos paisaxisticos e os efectos sinérxicos, incluindo todos os
parques edlicos proxectados na area (Seselle, Gato, Felga, Fontella, Feds e Penas Boas), as suas
lifias de evacuacion e todos os bens do patrimonio cultural existentes no ambito de implantacion.

CONSIDERACIONS LEGAIS E TECNICAS:

Lexislacion aplicable en relacién co patrimonio cultural:
* Lei5/2016, do 4 de maio, de patrimonio cultural de Galicia (DOG ndm. 92, do 16.05.2016)

e Lei7/2008, do 7 de xullo, de Proteccion da Paisaxe de Galicia (DOG num. 139, do 18.07.2008)

* Decreto 19/2011, do 10 de febreiro, polo que se aproban as Directrices de Ordenacion do
territorio de Galicia (DOG num. 36, do 22.02.2011)

e Lei21/2013, do 9 de decembro, de avaliacion ambiental (BOE num. 296, do 11.12.2013)

* Lei9/2018, de 5 de decembro, pola que se modifica a Lei 21/2013 de 9 de decembro de avaliacion
ambiental, a Lei 21/2075 de 20 de xullo, pola que se modifica a Lei 43/2003, de 21 de novembro,
de Montes e a Lei 2/2005, de 9 de marzo, pola que se regula o réxime de comercio de emisions
de gases de efecto invernadoiro (BOE num. 294, do 06.12.2018)

* Decreto 83/2018, do 26 de xullo, polo que se aproba o Plan bdsico autonémico de Galicia (DOG
num. 162, do 27.08.2018)

*  Decreto 199/1997, do 10 de xullo, polo que se regula a actividade arqueoldéxica na Comunidade
Auténoma de Galicia (DOG ndm. 150, do 06.08.1997)

e Lei /2021, de 8 de xaneiro, de ordenacion do territorio de Galicia. (DOG do 14.01.2027)

* Lei2/2016, de 10 de febreiro, do solo de Galicia (DOG do 19.02.2016)

* Decreto 73/2022, de 25 de maio, polo que se establece a estrutura organica das vicepresidencias
e das consellerias da Xunta de Galicia (DOG num. 107, do 27.05.2022).

* Decreto 119/2022, do 23 de xufio, polo que se establece a estrutura organica da Conselleria de
Cultura, Educacion, Formacion Profesional e Universidades.(DOG num. 126, do 04.07.2022)

A vista da documentacién remitida, e en relacién co patrimonio cultural, tense en conta o expresado nos
informes dos servizos técnicos:

Analise da documentacidn
Documentacion presentada o 17.01.2022

Presentouse un escrito do promotor co documento denominado “"Documentacion complementaria a
avaliacién do impacto patrimonial del parque edlico Seselle”, firmado o0 12.01.2022 e que inclue:

* Documentacién complementaria @ Memoria de Avaliacion de impacto arqueoldxico da area
poligonal do PE.

* Arquivo SHP de infografias.
*  Arquivo SHP de infraestruturas.
* Arquivo SHP da lifia de alta tensién (LAT) de evacuacion.

A Documentacién complementaria 8 Memoria de Avaliacién de impacto arqueoldxico vén asinada pola
arquedloga M? Paz Blanco Sanmartin en xaneiro de 2022. Nela indicase que o establecemento de varias
areas de cautela correspéndense con diferentes circunstancias en relacién tanto ao estado da zona no
que atinxe & cuberta vexetal existente como aos bens patrimoniais documentados na mesma. Os
traballos realizados na revision dos diferentes recursos cartograficos dixitais dispofiibles (ortofotografia,
LIDAR, MDT, planos de pendentes) permitiron identificar unha serie de avultamentos no contorno da
necropole da mamoas de Seixelle, que foron revisados na sua totalidade pero sen achegar datos
concluintes na totalidade das irregularidades topograficas. A localizacién do Muifio do Rego Munin e o
topénimo de Prado dos Muifios conduciron ao establecemento da Area de cautela Prado dos Muifios. A
existencia do topdnimo Castro de Brueiro e que sobre parte da zona afectada polas obras non se obtifia
unha boa visualizacién obrigou a establecer unha Area de cautela do Castro de Brueiro. As restantes
areas de cautela establecidas, Monte da Zanca e Pena de Mende, non obedecen a ningln tipo de dato que
indique a existencia de posibles restos arqueoldxicos, e veu motivada, fundamentalmente, pola deficiente
visibilidade do terreo existente.

Respecto aos elementos de caracter arquitectdnico e etnoldxico, dentro da zona de afeccion soamente se
atopa o Muifio no Rego de Munin, situado a 80 m ao L da pista que sera empregada como vial de acceso
ao aeroxerador SEQ3. Porén, a presencia do topdnimo Prado dos Muifios levou a establecer unha area de
cautela por se houbese outros elementos etnograficos ocultos pola vexetacion. Cualificase o impacto
como compatible e propéfiense as seguintes medidas correctoras:

* Sinalizacién do elemento e drea de cautela na planimetria de obra.

+ Control e seguimento da retirada de vexetaciéon na zona a ocupar para a sua revisién e control
arqueoldxico do replanteo do vial.

No informe da DXPC solicitarase un rozado baixo control arqueoléxico das areas que non puideron ser
prospectadas adecuadamente debido a vexetacion, para descartar ou confirmar a presenza de bens
arqueoldxicos e establecer as medidas correctoras apropiadas. A este respecto indicase que ata o de
agora non foi posible obter as autorizacions necesarias das persoas propietarias dos terreos, polo que
non puido realizarse a devandita limpeza de vexetacion. Porén, exponse que no momento de obter os
permisos necesarios realizarase a retirada de vexetacion nas zonas de cautela nas que se implantaran as
infraestruturas e a contorna inmediata destas, para logo realizar o replanteo. Indicase que o
desenvolvemento deste tipo de traballos é perfectamente compatible coa execucién do proxecto noutras
zonas e que, en calquera caso, de localizarse calquera tipo de resto arqueoloxico, notificariase decontado
a DXPC para que se adopten as medidas que se consideren mais axeitadas.

Tendo en conta que no momento de redactar este documento non habia modificacidns sobre a planta do
proxecto construtivo, os impactos e as medidas correctoras recollidas na Memoria de Avaliacion
arqueoldxica do PE de Seselle -asinada en decembro de 2019- considerdbanse plenamente vixentes
(porén, coa nova documentacién presentada posteriormente, modificouse o desefio do parque coa
eliminacién do aeroxerador SEQ3 e revisaronse e actualizdronse as avaliacions dos impactos e as medidas
correctoras propostas).

Por outra banda, presentouse o documento “Simulacidn paisajistica desde elementos del patrimonio
cultural Parque Eodlico Seselle”, complementario do estudo de impacto e integracidén paisaxistica e do
estudo de impacto sobre o patrimonio cultural do EslA, e que se centra na visibilidade do proxecto do
parque edlico Seselle e outros parques edlicos préximos (Fontella, Feds, Gato, Felga, Penas Boas e as suas
lifias de evacuacién, LAT Fontella-Abegondo), respecto dos elementos do patrimonio cultural presentes
na contorna. Localizanse os aeroxeradores proxectados dos devanditos parques e os elementos do
patrimonio cultural desde os que se realiza a toma de fotografias para realizar as infografias, das que se
presentan e avalian 10 posicions.

Documentacion presentada o0 20.10.2022

O promotor presentou un escrito cunha addenda ao estudo de impacto arqueoldxico do proxecto do
parque eélico Seselle que xorde perante a localizacion dunha serie de petréglifos na poligonal do parque
edblico e a necesidade de ampliar e completar o estudo de impacto sobre o patrimonio cultural para
identificar, localizar e protexer estes novos bens.

Como resultado desta nova avaliacion a entidade promotora concluiu que a localizacidn do aeroxerador
SEO3 non era compatible coa proteccidn dos gravados rupestres localizados, polo que se eliminou a
posicion desta turbina e as infraestruturas asociadas & mesma. Como consecuencia deste cambio,
modificase, sen realizar ningunha variacion adicional, a potencia unitaria dos aeroxeradores ata os 5,2
MW (inicialmente establecida en 5.0 MW), quedando por tanto o proxecto modificado e reducindo de sete
posicions de aeroxeradores iniciais a seis posicions de aeroxeradores de 5,2 MW. Este aumento de
potencia unitaria non leva consigo ningun tipo de variacién con respecto as superficies inicialmente
previstas para instalar tanto os aeroxeradores nin aquelas referentes a vias de acceso ou gabias de
cableado. A documentacion achegada inclue:

* Memoria Modificada de Evaluacion de Impacto Patrimonial parque edlico Seselle, firmada
19.10.2022

* Planimetria en formato shp co novo desefio (PE SESELLE-SHP Infraestructuras
proyecto_19.10.2022)

A memoria modificada vén asinada pola arquedloga M?® Paz Blanco Sanmartin en outubro de 2022 e,
segundo se recolle nela, logo de ter en conta a aparicion dos novos xacementos arqueolodxicos, -que
deriva na eliminacion do aeroxenerador SEO03-, e que hai novos indicios na drea de cautela na que se
proxecta a instalaciéon dos aeroxeneradores SEO1 e SE02, modificase a avaliacion patrimonial
correspondente. Nesta nova avaliacion incliense as fichas individualizadas de cada un dos novos
xacementos recentemente localizados, a pesar de non consideralos impactados coa eliminacion da
maquina SEO3. Incliese tamén unha actualizacién da ficha da drea de cautela de Monte de Pena da Zanca

a que se lle engaden as referencias as posibles minas e tamén se inclien as fichas dos restantes sectores
da area poligonal do parque ainda que non sufriron ningun tipo de modificacién, para ter unha visién
completa do estado actual da zona do parque edlico.

Os novos xacementos arqueoldxicos aparecidos tratase do conxunto de petréglifos denominados Monte
das Penas | e ll, Pena da Cerva, Pena de Mende/Pena das Mercedes e Revolta da Camposa, que se
localizan na zona de cautela que fora delimitada como Area de Control Especifico Pena de Mende e no
contorno inmediato desta (agas os de Monte das Penas | e I, que se sitlan féra da poligonal do parque
edlico). Dita area de cautela fora establecida no seu momento pola imposibilidade de facer unha revisién
intensiva da zona por mor da densa vexetacidon que cubre a zona.

O conxunto de petroglifos estd formado por cinco afloramentos graniticos nos que se identificaron varios
gravados rupestres, con presenza de motivos xeométricos (circulos concéntricos), covifias e sucos, se ben
se advirte que as condicions de iluminacion no momento de revisar estes xacementos non foron as mais
favorables para identificar de forma fiable as representacidons que poden acoller estes petréglifos, polo
que tanto o numero como o tipo de motivos representados poderian aumentar noutras revisions con
outras condiciéns ou cunha iluminacién rasante. Entre eles os petrdglifos gardan certa alifiacién,
nordeste-suroeste, determinada pola morfoloxia xeoldxica do terreo no que se localizan, na que abondan
os afloramentos graniticos en superficie. Tendo en conta a eliminaciéon do aeroxerador SE-3 e as sUas
infraestruturas asociadas, tamén se evitan os impactos sobre estes novos bens localizados, se ben se
mantén a area de cautela de Pena de Mende que fora determinada na primeira memoria de avaliacion.
Por outro lado, proponse como medida compensatoria para este conxunto de petrdglifos, realizar unha
posta en valor dos xacementos coa limpeza de vexetacion previa para a sua sinalizacién e divulgacién
social.

Incluiuse tamén unha actualizaciéon da avaliacion de impacto na area de cautela de Monte de Pena da
Zanca, 4 que lle se engadiron as referencias a posibles minas, recollidas co gallo da realizacién dos
traballos de documentacion dos novos petrdglifos. A vecifianza informoulle &s redactoras do estudo da
posibilidade de que se situen dudas minas de extraccion de wolframio na area de implantacién dos
aeroxeradores SEO1 e SE02 e da subestacion, que non se puideron localizar ata o de agora pero que, logo
de analizar a cartografia LIDAR e o modelo dixital do terreo (MDT), e comparar os indicios apreciables
nestes recursos co que se pode observar na mina de wolframio de San Finx, concliese que se poderia
tratar dunhas canles e bancais para extraer o mineral e cunha corta que semella artificial vinculada a
canle dun rego, e que tamén poderia estar vinculada a unhas posibles minas de wolframio por necesidade
de auga.

Por tanto, a identificacion e a avaliacidén dos impactos arqueoldxicos actualizada é a seguinte:

Elemento Distancia as obras Cualificacién

do impacto

Castro de Cabreira O xacemento esta situado dentro da poligonal do parque eélico pero as|Sen impacto
(GA15026001) obras mais proximas estarian situadas a mais de 200 metros ao nordeste

do xacemento.

A Medorra/O Tesouro |As obras previstas mais preto, un tramo de vial novo de acceso & zona norte | Sen impacto
(GA15026TP2) do parque, proxéctase a uns 270 metros ao nordeste da zona na que se
emprazarian estes topénimos.

Petroglifo de Pena da | As obras previstas mdis preto sitianse a mais de 400 metros ao suroeste | Sen impacto
Cerva (GA15063069) do xacemento.

Petréglifo de Pena de | As obras previstas mais preto sitUanse a mais de 400 metros ao suroeste | Sen impacto
Mende/Pena das do xacemento.
Mercedes

(GA15063070)

Petréglifo de Revolta | As obras previstas mais preto sitlanse a mais de 500 metros ao suroeste | Sen impacto
da Camposa

(GA15063071) do xacemento.
Petréglifo de Monte O xacemento estd situado féra da area poligonal do parque, e as obras|Sen impacto
das Penas | (inédito, previstas mais cercanas ao xacemento sitUanse a mais de 900 m ao
sen c6digo) suroeste deste.
Petréglifo de Monte O xacemento estd situado féra da area poligonal do parque, e as obras|Sen impacto
das Penas Il (inédito, previstas mais cercanas ao xacemento sitUanse a mais de 900 m ao
sen c6digo) suroeste deste.
Zona de Cautela de Os aeroxeradores 1 e 2, asi como a subestacion proxéctanse na darea|lmpacto
Monte da Zanca cautelada. Existen indicios de posibles explotaciéns mineiras que se|compatible
comprobaran, e de situarse nas zonas que se desefian as obras proxectadas,
respectaranse na sUa integridade.
Zona de Cautela do O vial que une os aeroxeradores 4 e 5 proxéctase a uns 200 metros ao | Impacto
Castro Brueiro noroeste deste topdnimo e utilizaria unha pista existente, polo que non se | compatible
(GA15026T05) considerou que poida impactar dun xeito directo sobre a zona na que se
localiza o topénimo. Considerouse que o impacto é compatible ao situarse
as obras mais cercanas a uns 200 m e que estas consisten en adecuar unha
pista existente como vial
Zona de Cautela das Ambos conxuntos sitlanse dentro da poligonal do parque edlico pero as |Impacto
Mdmoas de Seixelle e |obras mais préximas estdn a mdis de 300 metros ao oeste e noroeste de | compatible
Brueiro (GA15063008, - | calquera dos tumulos. Non se considerou que haxa impacto directo por
011, -019-21, -026,-051) | parte das obras.

+ Como medidas correctoras de caracter xeral propdfiense as seguintes:

= Sinalizacién nos planos de obra de todos os elementos de interese patrimonial existentes

dentro da drea de afeccidn do proxecto constructivo.

Non se realizardn remociéns nin acopios non previstos en ningunha zona da obra sen
consultar as/aos arquedlogas/os que leven a cabo os traballos de control arqueoldxico.
Calquera obra de reforma ou modificacion de camifios, pistas, estradas ou viais non
prevista en proxecto deberda contar coa aprobacién e supervision dos arquedlogos
encargados do control e seguimento arqueoldxico das obras.

As obras de construcién das plataformas, zapatas e resto de infraestruturas
restrinxiranse ds dreas marcadas para tal fin, tal e como se reflicten en planimetria.

Quedara prohibido o transito e o estacionamento de maquinaria fora das areas
habilitadas para este fin, especialmente na contorna inmediata dos xacementos e bens

patrimoniais recollidos neste documento e os seus respectivos ambitos de proteccion.

* Como medidas correctoras especificas propdfiense as seguintes:

Elemento Medidas protectoras e correctoras especificas Cualificacion

do impacto

Castro de Cabreira Sinalizacion do elemento e da sua area de protecciéon na planimetria de |Sen impacto
(GA15026001) obra.

A Medorra/O Tesouro |Sinalizacidn do elemento e da sUa area de proteccién na planimetria de | Sen impacto
(GA15026TP2) obra.

Petréglifo de Pena da | Sinalizacién do xacemento e a sta area de proteccion na planimetria de | Sen impacto
Cerva (GA15063069) obra.

Petroglifo de Pena de | Sinalizacion do xacemento e a sUa area de proteccidon na planimetria de | Sen impacto
Mende/Pena das obra.
Mercedes
(GA15063070)
Petréglifo de Revolta | Sinalizacién do xacemento e a sta area de proteccion na planimetria de | Sen impacto
da Camposa obra.
(GA15063071)
Petréglifo de Monte Sinalizaciéon do xacemento e a sua drea de proteccién na planimetria de|Sen impacto
das Penas | (inédito, obra.
sen c6digo)
Petroglifo de Monte Sinalizacion do xacemento e a sUa drea de proteccién na planimetria de | Sen impacto
das Penas Il (inédito, obra.
sen c6digo)
Zona de Cautela de Sinalizaciéon da zona de cautela na planimetria de obra. Control dos|Impacto
Monte da Zanca traballos de retirada da vexetacidén na zona cautelada. No caso de situarse | compatible
as zonas de extraccion mineira nesta zona, modificariase o axente de
impacto para conservar o elemento.
Zona de Cautela do Sinalizaciéon da zona do topdénimo e da area de cautela establecida na|lmpacto
Castro Brueiro planimetria de obra. Realizarase o control arqueoléxico da retirada de|compatible
(GA15026T05) vexetacidon na zona que ocuparan as instalacions previstas na zona de
cautela, a zona prevista para o aeroxerador 5, para ser revisada
posteriormente. Control arqueoldxico do replanteo do vial.
Zona de Cautela das Sinalizacion dos elementos e da stia banda de protecciéon na planimetria de | Impacto
Mdmoas de Seixelle e |obra. A pesar de que as obras previstas se sitlan a mais de 300 m do | compatible
Brueiro (GA15063008, - | xacemento mais cercano, recoméndase prestar especial atencion as obras
011, -019-21, -026,-051) | da escavaciéon dos aeroxeradores 6 e 7, asi como realizar o control da
limpeza e retirada de vexetacion e do replanteo do aeroxerador 6, situado
nunha parcela actualmente cuberta por un denso manto vexetal.

Asemade estimouse conveniente como medida compensatoria especifica para o conxunto de
petréglifos de Monte das Penas | e I, Pena da Cerva, Revolta da Camposa e Pena de Mende, que
sexan obxecto dunha posta en valor que contemple a limpeza da sia contorna e se habilite unha
ruta para a sua divulgacidn social. Indicase que seria bo que este proxecto se realizase en
colaboracion tanto coa DXPC como tamén coas asociacidons culturais existentes na zona, SOS
Patrimonio Monte do Gato-Seselle e a Fundacién Monteagudo.

Respecto aos elementos de caracter arquitectonico e etnoldxico, coa eliminacidn do aeroxerador
SEO03, desaparece a afeccion que ocasionaba o vial de acceso.

Unha vez analizada a documentacidn, pddense facer as seguintes consideraciéns técnicas:

Direccion Xeral de Patrimonio Cultural
Complexo Administrativo San Caetano
Edificio nimero 3 - 2°

15781 Santiago de Compostela

De acordo cos arquivos da Subdireccién Xeral de Conservacién e Restauracion de Bens Culturais,
e consultada a diversa cartografia e fotografias aéreas, asi como o planeamento municipal, o Plan
Basico Autonomico de Galicia (PBA) e os visores do Instituto de Estudos do Territorio, constatase
que dentro da poligonal do parque edlico e no seu contorno existen bens integrantes do
patrimonio cultural que se poderian ver afectados pola construcion do parque edlico e que son
recollidos na Memoria Modificada de Evaluacion de Impacto Patrimonial parque edlico Seselle,
onde se identifican, actualizan e se avalian os impactos e se propofien unhas medidas
protectoras, correctoras e compensatorias. Os bens identificados aparecen recollidos e valorados
nesta memoria.

Respecto ao patrimonio cultural de cardcter arquitectdnico ou etnoldxico, constatase que dentro
da poligonal do parque edlico e no seu contorno non se ten constancia de que existan bens dese
tipo que se poidan ver afectados pola construciéon do parque edlico a maiores dos recollidos na

Resposta do promotor e documentacion complementaria

Avaliacién do impacto arqueoléxico da drea poligonal de implantacién do parque edlico Seselle do
anexo IX do EIA. A documentaciéon complementaria, requirida no informe da DXPC do 09.04.2021,
aportada polo promotor o 17.01.2022 non cambia as afecciéns aos elementos do patrimonio
cultural de caracter arquitecténico e etnoldxico identificados na Avaliacion do impacto
arqueoldxico da drea poligonal de implantacién do parque edlico Seselle, nin pon en cofiecemento
novos elementos. A documentacién adicional, aportada polo promotor o 20.10.2022, coa
modificacién do proxecto (supresion do aeroxerador SE03) elimina a afeccion aos elementos de
caracter arquitecténico e etnoloxico.

Cémpre ter en conta a natureza do rexistro arqueoldxico galego, moitas veces enmascarado por
unha tupida vexetacion, polo que non se pode desbotar a existencia deste tipo de bens non
detectados ate o de agora, que ainda que non estean recollidos en inventarios, son susceptibles
de proteccidn por configuraren a paisaxe galega e caracterizar culturalmente o territorio. Este
aspecto é relevante & hora de valorar as areas de cautela arqueoloxica propostas na
documentacion para revisar no momento de rozar as superficies que non puideron ser
convenientemente revisadas ata o de agora, maxime nos sectores onde foron detectadas
anomalias e indicios nas consultas dos diferentes recursos cartograficos dixitais dispofiibles
(ortofotografia, LIDAR, MDT, planos de pendentes). Por tanto, estas medidas protectoras deberan
anticiparse ao inicio das obras de construcion.

No caso de apareceren novos restos arqueoldxicos, primarase a conservacion in situ dos mesmos,
0 que podera dar lugar a modificar as infraestruturas do proxecto e a establecer novas medidas
protectoras, correctoras e compensatorias.

Segundo se aprecia na “Simulacion paisajistica desde elementos del patrimonio cultural. Parque
eblico Seselle”, a visibilidade dos aeroxeradores dende os xacementos arqueoldxicos
seleccionados é variable. A vista dos aeroxeradores (fuste, rotor e aspas) estd presente e se
situaria sobre as lifias de horizonte no caso dos xacementos da Mamoa da Costa do Sal, Mamoa
do Monte da Retorta 9, e nas Mamoas 3 e 11 do Monte do Gato. No caso do Castro de Ares sé
seria visible a pala dun aeroxerador. No caso das Mamoas de Seixelle 1 e 2, sendo os xacementos
que se sitlan mais preto dos aexeradores proxectados, a vision destes resulta imperceptible, xa
que estan situadas nunha plantacion de arboredo. Os aeroxeradores que se proxectan mais preto
da necrépole megalitica de Monte do Gato sitlanse a uns 2,7 km do contorno de proteccién
delimitado para este conxunto no planeamento urbanistico. Por outra banda, as modificaciéns
propostas no proxecto coa eliminacidn do aeroxerador SEO3 -que estaba proxectado no sector
norte da poligonal- reduce a afeccion visual sobre o Castro de Cabreiras.

Respecto aos efectos sinérxicos, da documentacidn presentada constdtase unha alta
concentracion de infraestruturas edlicas e de evacuacion de enerxia proxectadas nesta area, se
ben se descofiece cantas destas van ser definitivamente aprobadas e executadas.

Os traballos e estudos realizados considéranse suficientes para valorar os impactos sobre os
elementos arqueoldxicos documentados, e as medidas protectoras, correctoras e compensatorias
de impacto propostas considéranse axeitadas, ainda que se considera necesario complementalas
e matizalas.

No que atinxe aos novos gravados rupestres localizados, os motivos documentados poden
considerarse claramente no grupo da arte rupestre atlantica, e a este respecto compre recordar
que en virtude do artigo 94.2 da Lei 5/2016, do 4 de maio, do patrimonio cultural de Galicia, todas
as covas, abrigos e lugares ao aire libre que conteflan manifestacions de arte rupestre tefien a
consideraciéon de bens de interese cultural (BIC), isto é, a mdxima categoria de proteccion
contemplada na lei, e, por tanto, estan sometidos ao réxime xuridico de proteccién que para
estes bens establece a lei.

Coa eliminacion do aeroxerador SEQ3 e as infraestruturas asociadas deste eliminanse os posibles
impactos sobre os devanditos petrdglifos e os contornos de proteccidon subsidiarios destes
(perimetros de 200 m). Asemade, as medidas compensatorias propostas para este conxunto de
petroglifos valéranse positivamente dado que contribuirian & proteccion, conservacién e posta en
valor destes xacementos. Porén, tendo en conta que algun deles sitlanse fora da poligonal e
quedan expensas de obter a autorizacién das entidades propietarias, terdn que concretarse nun
proxecto que se presentara con caracter previo ao inicio das obras de construcién. Ademais estas

Direccién Xeral de Patrimonio Cultural Informe da Direccidn Xeral do Patrimonio Cultural

medidas compensatorias deberian contemplar, polo menos, estoutros aspectos:

= Estudar a posibilidade de adquirir as parcelas onde se sitlan os xacementos
arqueoldxicos para garantir a sta proteccién, conservacién e posta en valor.

= Realizar traballos mais completos de documentacion e rexistro dos petroglifos (incluindo
o modelado 3D do soporte e das figuras mediante fotogrametria e/ou escaner, asi como o
rexistro fotografico ditrno e nocturno)

= A consecucidén dunhas franxas de proteccion contra os lumes a través da tala dos
eucaliptos e as rozas periodicas da vexetacion que ocultan parcialmente os afloramentos
rochosos nos que se sitlan os gravados rupestres, co obxecto de mellorar as suas
condiciéns ambientais e de contemplacién e disfrute. Xa que logo cumpriria elaborar un
protocolo de limpeza e aportar un compromiso de mantemento do lugar a desenvolver
durante o periodo de explotacién do parque edlico.

= A sinalizacién e actuacidns de divulgacion dos valores destes bens.

* Respecto aos accesos ao parque edlico, non se concretan as actuaciéns que seria necesario
realizar para acondicionar estes accesos, polo que non se pode valorar se existen elementos do
patrimonio cultural (xacementos arqueoldxicos, antigos camifios e corredoiras, valados de pedra,
muros de peche tradicionais, carballeiras, pontes, pontellas, muifios e outras construcions
etnograficas) que poidan verse afectados polas actuacions necesarias para adecualos na fase de
obras (rectificacidn curvas, sobreanchos, cunetas, limpezas de vexetacion, podas, etc).

A DXPC dentro do dambito das stias competencias, despois de ver os informes técnicos e tendo en conta o
establecido na LPCG, emite o seguinte

INFORME

A vista do exposto, e desde o punto de vista da proteccién do patrimonio cultural, considérase que o
proxecto de Parque edlico Seselle é compatible coa proteccion e conservacion do patrimonio
arqueoldxico segundo o desefio reflectido na Memoria Modificada de Evaluacién de Impacto Patrimonial
parque eodlico Seselle -firmada 19.10.2022- e se informa de xeito favorable coas medidas protectoras,
correctoras e compensatorias propostas na dita Memoria Modificada, debendo ter en conta asemade as
seguintes condicions e consideracidns:

» Con caracter previo ao inicio das obras de construcién do parque edlico, deberan verificarse as
zonas de cautela identificadas na memoria con indicios de posibles restos de mineria ou
avultamentos (tumulos), e aqueloutras que presentan unha densa cuberta vexetal, polo que se
realizaran supervisidéns das rozas de vexetacién nestas zonas que teran caracter presencial e
continuo.

* No caso de que se constate a existencia de novos restos arqueoldxicos, notificarase decontado a
DXPC e primarase a conservacion in situ dos mesmos, o que poderd dar lugar a modificar as
infraestruturas do proxecto e a establecer novas medidas protectoras, correctoras e
compensatorias.

* As medidas compensatorias propostas para o conxunto de petréglifos localizados teran que
concretarse nun proxecto que se presentard con cardcter previo ao inicio das obras de
construcion do parque edlico e deberdn complementarse nos seguintes aspectos:

* Estudar a posibilidade de adquirir as parcelas onde se sitlian os xacementos arqueoldxicos para
garantir a sua proteccion, conservacion e posta en valor.

* Realizar traballos mais completos de documentacion e rexistro dos petrdglifos (incluindo o
modelado 3D do soporte e das figuras mediante fotogrametria e/ou escaner, asi como o rexistro
fotografico dilrno e nocturno)

* A consecucion dunhas franxas de proteccidn contra os lumes a través da tala dos eucaliptos e as
rozas periodicas da vexetacion que ocultan parcialmente os afloramentos rochosos nos que se
sitian os gravados rupestres, co obxecto de mellorar as slas condiciéns ambientais e de

contemplacion e disfrute. Xa que logo compre elaborar un protocolo de limpeza e aportar un
compromiso de mantemento do lugar a desenvolver durante o periodo de explotacién do parque
edlico.

* Asinalizacién e actuacions de divulgacidn dos valores destes bens.

* Unha vez autorizado o proxecto de execucién do parque edlico, os traballos de construcion do
parque edlico realizaranse baixo control e seguimento arqueoloxico; a tal fin, e previo ao inicio
dos mesmos, deberd presentarse un proxecto arqueoldxico axustado ao establecido na Lei
5/2016, do 4 de maio, de patrimonio cultural de Galicia (DOG nuim. 92, do 16.05.2016) e no Decreto
199/1997, do 10 de xullo, polo que se regula a actividade arqueoldxica na Comunidade Auténoma
de Galicia (DOG num., 150, do 06.08.1997). Este proxecto contemplard as medidas protectoras,
correctoras e compensatorias indicadas Memoria Modificada de Evaluacion de Impacto
Patrimonial parque edlico Seselle do EslA e mais as derivadas deste informe.

* A totalidade das obras que comporten movementos ou remociéns de terras deberdn levar
aparelladas o control arqueoléxico das mesmas, que debera ser presencial, continuo e a pé de
obra no contorno de proteccion dos bens arqueoldxicos ou de calquera outro ben que poida
aparecer durante o transcurso das obras.

» Estableceranse zonas especificas de cautela nos ambitos que serdn ocupados polas plataformas,
as cimentacions dos aeroxeradores e as infraestruturas asociadas, nas que as rozas de vexetacién
previas & executar calquera movemento de terras deberan facerse baixo control arqueoldxico,
que tera caracter presencial e continuo. Realizarase un especial sequimento da roza das zonas de
obra, asi como o control dos perfis e cortes que se xeren.

* No caso de que se constate a existencia de restos arqueoldxicos, primarase a conservacion in situ
dos mesmos, o que poderd dar lugar a modificar as infraestruturas do proxecto e a establecer
novas medidas protectoras, correctoras e compensatorias.

+ Certificarase o estado final dos elementos incluidos no patrimonio cultural unha vez rematada a
totalidade das obras.

» Calquera modificacién do proxecto de parque edlico terd que ser informada pola DXPC.
Respecto ao proxecto Sectorial

* Debera incorporar as modificacions realizdas no desefio do parque edlico e reflectirse nas
planimetrias correspondentes, para que haxa total correspondencia entre todos os documentos
deste proxecto de parque edlico: Proxecto de execucidn, EslA e Proxecto sectorial.

* Asemade deberd completarse co inventario de todos os bens identificados no estudo, todas as
valoraciéons de impacto e a proposta de medidas protectoras, correctoras e compensatorias que
se recollan no estudo de impacto ambiental a raiz destes cambios.

* Os contornos de proteccion dos bens seran os definidos no planeamento correspondente, e, no
seu defecto, os establecidos no artigo 38 da Lei 5/2016, do 4 de maio, de patrimonio cultural de
Galicia.

* Respecto da cualificacion urbanistica dos terreos, deberd recollerse a correspondente a solo
rustico de proteccién de patrimonio para as dareas de proteccion integral dos xacementos
arqueoldxicos existentes verificados en campo. Asemade debera referirse as normativas de
proteccidn do patrimonio cultural dos planeamentos urbanisticos dos concellos afectados.

* O Concello de Oza-Cesuras debera integrar os novos bens patrimoniais identificados no seu
catdlogo urbanistico de proteccién e definir e cartografar os seus contornos de proteccion na
planimetria de ordenacion.

Toda vez que este informe se emite dentro do tramite ambiental, cdmpre sinalar que de acordo cos
artigos 39 e 45 da Lei 5/2016, do 4 de maio, do patrimonio cultural de Galicia, as intervenciéns que se
pretendan realizar en bens de interese cultural ou catalogados, asi como no seu contorno de proteccidn
ou zona de amortecemento, terdn que se autorizadas pola conselleria competente en materia de

Direccién Xeral de Patrimonio Cultural Informe da Direccidn Xeral do Patrimonio Cultural
Complexo Administrativo San Caetano Resposta do promotor e documentacién complementaria
Edificio numero 3 - 2° s ~
15781 Santiago de Compostela EslA e PS do Parque edlico Seselle (Oza-Cesuras, A Corufia)
9/10


https://sede.xunta.gal/cve?idcve=K2KnAgP2QxA6

CONSELLERIA DE CULTURA,

EDUCACION, FORMACION Wg Xacobeo 21:22

PROFESIONAL E UNIVERSIDADES

EA XUNTA
3¢ DE GALICIA

patrimonio cultural e a estes efectos, o promotor ou o concello previa concesion de licenza deberd
remitir o correspondente proxecto técnico.

